ՏԵՂԵԿԱՆՔ-ՀԻՄՆԱՎՈՐՈՒՄ
«Հայաuտանի Հանրապետության կառավարության 2014 թվականի հուլիսի 3-ի 

N 737-Ն որոշման մեջ լրացումներ և փոփոխություններ կատարելու մասին» 
ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է ՀՀ ՊՆ ռազմաուսումնական հաստատություններում կրթության և գիտության ոլորտներում քաղաքացիական աշխատանք իրականացնող անձնակազմի աշխատանքն առավել գրավիչ դարձնելու, ռազմաուսումնական հաստատությունները որակյալ մասնագետներով համալրելու, կրթության որակը բարձրացնելու և, դրանով իսկ՝ ՊՆ ռազմաուսումնական հաստատությունների կրթական վարկանիշի բարձրացմամբ քաղաքացիների կողմից կադրային զինվորական կրթության ընտրության գրավչությունն ու շահագրգռվածությունը բարձրացնելու անհրաժեշտությամբ:

2. Ընթացիկ իրավիճակը և խնդիրները

ՀՀ կառավարության 2014թ. հուլիսի 3-ի N 737-Ն որոշմամբ (այսուհետ՝ Որոշում) Պաշտպանության նախարարության համակարգում կրթության և գիտության ոլորտների քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափի գործակիցները 2014 թվականից հետո փոփոխություններ չեն կրել, անցած 10 տարվա ընթացքում Հայաստանի Հանրապետության այլ բարձրագույն ուսումնական հաստատությունների ղեկավար և պրոֆեսորադասախոսական կազմի աշխատավարձերի աստիճանական բարձրացման արդյունքում ստեղծվել է իրավիճակ, որ ՊՆ ռազմաուսումնական հաստատությունների ոչ զինծառայող ղեկավար և պրոֆեսորադասախոսական կազմի անձնակազմի վարձատրությունն էականորեն ցարծ է (ԵՊՀ և ՀՊՏՀ համապատասխան հաստիքների վարձատրության համեմատականը կցվում է), ինչը հանգեցրել է ՊՆ ռազմաուսումնական հաստատություններում համապատասխան գործունեության գրավչության նվազեցմանը և որոշակի առումներով կրթական որակի անկմանը: Այդ պատճառով համապատասխան հաստիքների 1/3-ից ավելին ներկայումս թափուր են, ինչն առաջացնում է աշխատանքի ծանրաբեռնվածություն, ինչպես նաև բացասաբար է ազդում կրթական գործընթացի վրա: Կառավարության ծրագրային քաղաքականությունն ուղղված է ռազմական կրթության և գիտության զարգացմանը, կադրային զինվորական կրթության ընտրության գրավչության բարձրացմանը, որի ապահովման շրջանակներում ռազմաուսումնական հաստատությունների կուրսանտների համար ՀՀ կառավարության 02.10.2014թ. N 1085-Ն որոշման մեջ ՀՀ կառավարության 14.09.2023թ. N 1588-Ն որոշմամբ կատարված փոփոխություններով սահմանվել է դրամական ապահովության նոր համակարգ՝ բարձրացնելով առաջադիմության համար գործող չափերը, որի արդյունքում առկա է նաև իրավիճակ, որ համապատասխան առաջադիմության շրջանակներում կուրսանտի ամսական դրամական ապահովության չափը բարձր է մրցույթի արդյունքներով ոչ զինվորական պրոֆեսորադասախոսական պաշտոնի նշանակված անձանց ամսական վարձատրությունից, քանի որ նշված անձանց պաշտոնները հանդիսանում են քաղաքացիական աշխատանք կատարող հաստիքներ: 

Բացի այդ, ՀՀ կառավարության 2011թ. ապրիլի 21-ի №479-Ն որոշման (ուժը կորցրել է ՀՀ կառավարության 03.07.2014թ. N 656-Ն որոշմամբ) համաձայն՝ ՀՀ պաշտպանության նախարարի 2013թ. դեկտեմբերի 20-ի №1456 հրամանով սահմանվել է ՀՀ ՊՆ համակարգի «Ծառայող» հաստիքով դասակարգման (համապատասխանում է քաղաքացիական աշխատանք կատարող հաստիքին) պաշտոնների (այդ թվում՝ «գիտություն» և «կրթություն» բաժինների) անձնակազմին հաշվարկվող հիմնական վճարումների ամսական ընդհանուր (պաշտոնային դրույքաչափ, ՀՀ ԶՈւ-ում աշխատած տարիների համար հավելավճար և ամսական լրավճար) չափերը: Որոշման հավելված 1-ի «Պաշտպանության նախարարություն» բաժնում սահմանվել են «գիտություն» և «կրթություն» ենթաբաժինների պաշտոնային դրույքաչափերի հաշվարկման գործակիցները, իսկ հավելված 4-ով՝ առավելագույն լրավճարի չափերը: Նույն որոշմամբ սահմանվել է, որ մինչև որոշումն ուժի մեջ մտնելը պետական իշխանության մարմիններում քաղաքացիական աշխատանք կատարող անձանց գործող հիմնական և լրացուցիչ աշխատավարձերը սույն որոշմամբ սահմանված՝ տվյալ քաղաքացիական աշխատանք կատարողի համար նախատեսված պաշտոնային դրույքաչափից բարձր լինելու դեպքում պահպանվում է քաղաքացիական աշխատանք կատարողի գործող աշխատավարձի չափը: ՀՀ կառավարության 2018թ. փետրվարի 8-ի №106-Ն և 2020թ. օգոստոսի 20-ի №1380-Ն որոշումներով Որոշման մեջ կատարված փոփոխություններով 1-ին հավելվածի «Պաշտպանության նախարարություն» բաժինը և 4-րդ հավելվածը շարադրվել են նոր խմբագրությամբ, որոնցով փոփոխվել են «գիտություն» և «կրթություն» ենթաբաժինների պաշտոնային դրույքաչափերի հաշվարկման գործակիցները և լրավճարի առավելագույն չափերը: Նշված որոշումներում ևս գործադիրը սահմանել է, որ մինչև տվյալ որոշումն ուժի մեջ մտնելը ՀՀ պաշտպանության նախարարությունում քաղաքացիական աշխատանք կատարող անձանց գործող պաշտոնային դրույքաչափի և լրավճարի հանրագումարը սույն որոշմամբ սահմանված` տվյալ քաղաքացիական աշխատանք կատարողի համար նախատեսված պաշտոնային դրույքաչափի և լրավճարի հանրագումարից բարձր լինելու դեպքում պահպանվում է քաղաքացիական աշխատանք կատարողի գործող պաշտոնային դրույքաչափի և լրավճարի հանրագումարը` լրավճարի չափի հաշվարկային տարբերության միջոցով: ՀՀ կառավարության 2023թ. հունիսի 8-ի №917-Ա որոշմամբ ՀՀ ՊՆ Վ. Սարգսյանի անվան ռազմական համալսարան և Մարշալ Ա. Խանփերյանցի անվան ռազմական ավիացիոն համալսարան պետական հիմնարկները միաձուլման ձևով վերակազմակերպվել են ՀՀ ՊՆ Վ. Սարգսյանի անվան ռազմական ակադեմիա պետական հիմնարկի և միաձուլման գործընթացը, կառուցվածքային փոփոխություններն ու հաստիքացուցակի հաստատումն ավարտվել է 2023թ. նոյեմբեր-դեկտեմբեր ամիսներին և համապատասխան հաստիքներում նշանակումները կատարվել են դեկտեմբեր ամսվա ընթացքում, որի կապակցությամբ առկա աշխատավարձերի պահպանման պահանջն այլևս կիրառելի չէ այդ անձնակազմի համար: Այդ կապակցությամբ անհրաժեշտություն է առաջացել վերանայել համապատասխան գործակիցները և լրավճարների չափերը՝ դրանց գործողությունը տարածելով նոր ուսումնական տարուց սկսած՝ 2024թ. սեպտեմբերի 1-ից:
3. Կարգավորման նպատակը և բնույթը
Որոշման նախագծի համաձայն սահմանվում են Պաշտպանության նախարարության ռազմաուսումնական հաստատությունների կրթության և գիտության ոլորտների քաղաքացիական աշխատանք կատարող տեխնիկական սպասարկում իրականացնող անձանց պաշտոնային դրույքաչափերի հաշվարկման նոր գործակիցները և լրավճարի առավելագույն չափերը:   
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը հանգեցնում է տարեկան մինչև 400,000.0 հազ. դրամ լրացուցիչ ֆինանսական միջոցների ներգրավման անհրաժեշտության, որն իրականացվելու ՀՀ պետական բյուջեով ՀՀ պաշտպանության նախարարությանն անձնակազմի վարձատրության ուղղությամբ հատկացված միջոցների հաշվին, հաշվարկային տեղեկատվությունը կցվում է:

        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ  


Որոշման նախագիծը կապված է ՀՀ կառավարության 2021-2026թթ. ծրագրի «1.3 Պաշտպանության ոլորտ. Զինված ուժերի բարեփոխումներ» բաժնի հինգերորդ պարբերության և 6-րդ ու 9-րդ կետի պահանջների, ի դեմս՝ Զինված ուժերի կիրառման արդյունավետության բարձրացմանը զուհագեռ անձնակազմի համալրման և մարդկային ռեսուրսների զարգացման խնդիրների, ռազմական կրթության և գիտության զարգացումը որպես Կառավարության գործունեության առանցքային ուղղության, ապագայամետ ռազմական կրթության և ռազմական գիտության զարգացման, զինվորական ծառայության շահադրդման նյութական և բարոյահոգեբանական մեխանիզմների խթանման, զինծառայության գրավչության բարձրացման ուղղությամբ ծրագրերի իրականացման ապահովման հետ: 

